
Εὐχὴ κατὰ τῶν πειρασμῶν 

Ἐπάκουσον ἡμῶν, Κύριε ὁ Θεὸς ἡμῶν, τῶν ἐν στενώσει ψυχῆς 

καὶ πνεύματος ἀκηδίᾳ κεκραγότων πρὸς σέ· μὴ συγχωρήσῃς 

ἡμᾶς πειρασθῆναι ὑπὲρ ὃ φέρειν δυνάμεθα, ἀλλὰ ποίησον σὺν 

τῷ πειρασμῷ καὶ τὴν ἔκβασιν εἰς τὸ δύνασθαι ἡμᾶς ὑπενεγκεῖν· 

ρῦσαι ἡμᾶς ἀπὸ πάντων τῶν ἐπερχομένων κακῶν, ἀπὸ θλίψεως 

καὶ στενοχωρίας ἀπὸ πονηρῶν πνευμάτων καὶ ἀντικειμένης 

δυνάμεως, περικράτησον τὴν ἀσθένειαν τῶν ψυχῶν ἡμῶν, 

κατεύθυνον τοὺς πόδας ἡμῶν εἰς ὁδὸν εὐθεῖαν, εἰς ἐπίγνωσιν 

ἀληθείας καὶ τὴν ἐπὶ σοὶ πεποίθησιν· ἔδρασον τὰς καρδίας ἡμῶν 

καὶ δὸς ἡμῖν ἐν συνειδήσει καθαρᾷ, μετὰ παρρησίας κηρύττειν 

τὸν λόγον σου καὶ λατρεύειν σοι ἀπερισπάστως πάσας τὰς 

ἡμέρας τῆς ζωῆς ἡμῶν. Ὅτι σὺ εἶ τῶν χειμαζομένων λιμὴν καὶ 

τῶν ἐν λύπῃ παράκλησις καὶ σοὶ τὴν δόξαν ἀναπέμπομεν, τῷ 

Πατρὶ καὶ τῷ Υἱῷ καὶ τῷ ἁγίῳ Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων.  

Ἀμήν. 

 

 


